
INSHA
1. Baada ya uchaguzi wa mwaka wa2017, suala la Amani na mshikamano wa kitaifa limepewa kipaumbele nchini Kenya.  Wewe kama mwanahabari umepata fursa ya kumhoji waziri wa usalama wa ndani kuhusu suala hili.  Andika mahojiano yeni.

(i) Sura ya mahojiano izingatiwe
(ii) Insha iwe na
Kichwa/anwani – iadikwe kwa herufi kubwa kwa mfano, MAHOJIANO KATI YA MWANAHABARI NA WAZIRI WA USALAMA WA NDANI

(iii) Itangulizi utakaobainisha mhoji, mhojiwa na muktadha wa mahojiano.
(iv) Majina/vyeo vya mhoji na mhojiwa yaandikwe kwenye upande wa kushoto wa ukurasa(mtindo wa mazungumzo uzingatiwe).

1. Baadhi ya maudhui – (yalenge kuonyesha namna ya kustawisha mshikamano wa kitaifa baada ya uchaguzi).
(a) Kujiepusha na matamshi ya uchochezi
(b) Kuchukuliwa hatua kali kwa wale wanaotishia utangamano wa jamii mbalimbali.
(c) Watu kutoka mirengo tofauti ya kisiasa kushirikiana kuhimiza wananchi kuishi kwa umoja.
(d) Wanaoeneza jumbe za uchochezi katika mitandao ya kijamii wachukuliwe hatua na vyombo husikavya dola.
(e) Wat wakubaliwe kuishi na kufanya biashara kokote nchini bila kujali watokako.
(f) Shule zisajili wanafunzi kutoka sehemu tofauti tofauti za Jamhuri ili waweze kutangamana vilivyo.
(g) Miradi ya maendeleo isambazwe katika kila sehemu ya nchi bila ubaguzi.
(h) Viongozi wa kidini waendelee kuhubiri matakwa ya dini mbalimbali ya kumpenda jirani jinsi ujipendavyo.
(i) Watu wahimizwe kutembeleana.
(j) Mitaala katika taasisi za elimu ijumuishe umoja wa kitaifa kama mojawapo ya masuala muhimu katika masomo.
(k) Ndoa kati ya watu wa jamii tofauti ihimizwe.
(l) Tamasha na maonyesho ya tamaduni mbalimbali ziandialiwe na kuhudhuriwa na wote.

2. (i) Kuwa na ndoa za watu wa jinsia moja. Hawa hawawezi kuendeleza kizazi.
(ii) Watoto, wasichana na akina mama kubakwa
(iii) Mauaji ya kifamilia kuzidi.
(iv) Talaka nyingi kutokea has kwa vijana.
(v) Watoto na akina mama kufanyizwa kazi za sulubu.
(vi) Wanawake kupigwa na wanaume nyumbani, bungeni kazini n.k.
(vii) Wazazi kukwepa majukumu ya kifamilia kama vile kuwaelimisha watoto, kuwalisha n.k.
(viii) Wazazi kujihusisha na masuala ya kujiendeleza kielimu, kianasa, kiuchumi huku wakikosa muda wa kukaa na watoto ili kuwatunza na kuwashauri ipasavyo.
(ix) Baadhi ya wazazi kuwa na mpango wa kando jambo ambalo huathiri ndoa.


3. Hii ni methali
Mtu akisifiwa kuhusu jambo fulani mara nyingine huweza kuharibu jambo lile.
(i) Mehtali hii hutumika kama onyo la awali kabla ya kusifu mtu asije akaharibu asifiwalo.
(ii) Hutumiwa baada ya kuona mtu aliyepagazwa sifa kochokocho kisha akaharibu alilosifiwa.  Mwanafunzi ambaye baada ya kusifiwa kwa kufanya  vyema katika mtihani akafifia kimasomo kisha kuzorota.
(iii) Mwanariadha aliyepata ushindi akakosa kufanya mazoezi kisha kushindwa.n.k

Wlimu wanakiki hoja nyinginezo


4. Hii ni insha ya mdokezo.
Mwanafunzi aonyeshe jinsi yeye pamoja na wengine walivyojitia mashakani kwa mapuuza yao wenyewe.  Pia, aonyeshe jinsi walivyohasirika (kututia katika mashaka haya yote)… tayari wako katika mashaka.

Mwanafunzi azingatie nafsi ya kwanza wingi.
